
 
 

BENGKEL LANJUTAN GAMELAN SIRI 4/2022 

MODUL : ULANG KAJI TEKNIK GAMELAN MELAYU  

PENGUKUHAN LAGU PERANG & ASAS LAGU TIMANG BURUNG 

 

ANJURAN BAHAGIAN WARISAN TIDAK KETARA, 

JABATAN WARISAN NEGARA 

 

 

Jabatan Warisan Negara (JWN) melalui Bahagian Warisan Tidak Ketara (BWTK) telah menganjurkan 

satu Bengkel Lanjutan Gamelan Siri 3/2022 dengan Modul : Ulang Kaji Teknik Gamelan Melayu 

“Pengukuhan Lagu Perang & Asas Lagu Timang Burung” yang telah diadakan pada 9 Jun 2022 selama 

dua jam bermula 12:00 tengah hari sehingga 2:00 petang. Penganjuran bengkel ini adalah merupakan 

satu daya usaha untuk terus memelihara dan mengekalkan seni budaya warisan bangsa yang kaya 

dengan alunan bunyi melalui teknik persembahan Gamelan Melayu sejak dahulu hingga kini. Selain 

itu, Gamelan juga merupakan Objek Warisan Tidak Ketara Seni dan Persembahan yang telah 

diisytiharkan sebagai Warisan Kebangsaan pada tahun 2009 di bawah Akta Warisan Kebangsaan 

2005 (Akta 645). 

 

Sesi perkongsian ilmu melalui Bengkel Lanjutan Gamelan ini telah disampaikan oleh Cikgu Farizan 

Binti Mohamad Razuri dan peserta adalah terdiri daripada pegawai dan kakitangan Jabatan Warisan 

Negara. Bengkel ini diadakan selama dua jam pada setiap sesi dan dijangka akan  berakhir pada bulan 

Ogos 2022 iaitu di sesi yang ke tiga belas. 

 

Sepanjang sesi bengkel ini, setiap peserta diberi ulang kaji semula teknik berkaitan Gamelan Melayu 

dalam beberapa struktur dan pecahan muzik. Peserta diberi peluang untuk mengenali dan mempelajari 

teknik penghasilan bunyi yang tepat dalam beberapa cara yang disampaikan oleh tenaga pengajar. 

Sesi soal jawab antara peserta dan tenaga pengajar juga berlangsung disepanjang bengkel tersebut. 

Peserta akan menyambung sesi pembelajaran melalui bengkel yang sama pada tarikh dan masa yang 

telah dijadualkan. 

 

 

 

 

 
Disediakan oleh: 

Cawangan Seni Persembahan 

Bahagian Warisan Tidak Ketara, Jabatan Warisan Negara (JWN) 

 

 

 

 



 

 

 

 

 

 
 

 

 

  

 

 



 





 
 

 

 

 

 

 

 

 

 

 


